
 بسم الله الرحمن الرحیم

 

الحمدلله الذی یمن بالفضل و یقضی و یحکم بالعدل. ان ربی علی صراط مستقیم. نحمده سبحانه و نشکره و نتوب الیه و نستعفره  

( و بارک علیه و  صلى الله عليه وسلمدا عبده و رسوله ) وهو الغفور الرحیم. و نشهد ان لا اله الا الله وحده لا شریک له. و نشهد ان سیدنا و نبینا محم

 عهم باحسان الی یوم الدین.ب اصحابه الذین قضوا بالحق و به کانوا یعدلون والتابعین لهم و من تعلی اله و 

 و بعد: 

ځکه  ه مهم ګڼل کېږي.  لارګانونو په پرت ټولو  نظام د نورو   کار یې د   چې قضائیه قوه یو بنسټیز ارګان دی   ، د اسلامي نظام په چوکاټ کې

( خپلو  جل جلالهساتنې څخه، چې الله ) او ټولو حقوقو  ځان، مال، عقل حیثیت    د بندګانو د چې د اسلامي نظام سترې موخې او مقاصد  

حق   چې وکولای شي یو سالم قضایي نظام شتون ولری  ېهغه وخت رعایت کیږي چ. دا حقوق یوازې بندګانو ته ورکړي، عبارت دي

 حقدار ته وسپاري. 

د  کول او د عدالت تأمینول دي. له دې کبله،   ( په ځمکه د الهي قانون پليجل جلالهامارت د تأسیس ستره موخه او مقصد د الله ) د اسلامي  

ه کړې تر څو د سپېڅلي  ( فعالېافغانستان اسلامي امارت د سختو ننګوونکو او نامناسبو شرایطو په شتون کې هم قضائیه قوه )محکم 

 او نورې قضیې حل او فصل کړي.   مسئلې حقوقي او جزايي  د بندګانو ( جل جلالهه ج د ) ( شریعت په رڼا کې د اللصلى الله عليه وسلممحمدي ) 

ابتدائیه  ،  ېتر مشرۍ لاندې یې د تمیز ریاست، د مرافعې محکمڅخه عبارت ده چې    د محکمو عالي ادارېد اسلامي امارت قضائیه قوه  

له دې وړاندې د  د چارو د غوره تنظیم په موخه،  محکمو      قرار لري. د  محکمېاو د احتساب    محکمې، نظامي اختصاصي  محکمې

لپاره د تفصیلي قانوني لایحې اعتبار لري.  د چارو    محکمود اجراأتو اداري او حقوقي اصولنامې ترتیب کړای شوي دي چې د    محکمو

څپرکو او   ۱۱وخه، دا لنډه لایحه په د لا پراخه نظم راوستلو په مد ستونزو د هواري او  وسربېره پر دې، په اوسنیو شرایطو کې د محکم 

باندې په عمل کولو مکلف  په خپلو اړونده څانګو کې په یاده لایحه    منسوبین ټول    محکمو مادو کې ترتیب کړای شوې ده. او د    ۱۳۲

 دي. 

 

  

http://www.arlo.online/


ادارې لخوا نه ده تائید شوې.  دا سند په غیر رسمي شکل له یو رسمي سند څخه ژباړل شوی دی، مګر ژباړه یې د هیڅ دولتي  : د مسؤلیت د رفع کولو یادښت

مګر دا هم امکان لري چې د اصلي سند او ژباړې ترمنځ د کلماتو په ټاکلوکې نواقص یا توپیرونه  .کیدای شي ټوله هڅه د ژباړې د کره کولو د ډاډ لپاره شوې وي

 موجود وي 

  

 

 

 ARLOد   .پروژې لپاره ژباړل شوی دی (ARLO)ن د حاکمیت څارونکې ویبپاڼه  په واسطه د افغانستان د قانو  (IDLO)دا سند د حقوقو د پراختیا نړیوال سازمان  

 .ته لاړ شئwww.arlo.online   په اړه د نورو مالوماتو ترلاسه کولو لپاره مهرباني وکړئ زمونږ ویبپاڼې

 

 لومړی څپرکی

 تشکیلات

 لومړۍ ماده: 

 تشکیل په لاندې ډول دی:   د محکمو عالي ادارې

 د محکمو عالي ادارې تشکیل:   .أ

 ، مرستیالان، اداري څانګه، مالي څانګه، د څېړنې څانګه، تعلیمي څانګه او د پلټنې څانګه رئیس يعموم

 د تمیز تشکیل:   .ب

 يس، غړي، د څېړنې څانګه او اداري مسئوولئر 

 د ملکي مرافعه محکمې تشکیل:   . ج

 رئیس، غړي او محرر 

 تشکیل:   ابتدائیه محکمې  ملکي د .د

 رئيس، دوه تنه غړي، چې یو تن یې د محرر دنده هم پر مخ وړي.  

 د نظامي مرافعه محکمې تشکیل:  .ه

 محرر  یو رئیس، دوه تنه غړي او 

 نظامي محکمې تشکیل:   ابتدائیهد  .و

 رئیس، دوه تنه غړي او یو محرر 

 د احتساب محکمې تشکیل:  . ز

 رئيس، دوه تنه غړي، چې یو تن یې د محرر دنده هم پر مخ وړي.  

 دویم څپرکی

 عمومي حکمونه

 دویمه ماده: 

د قضايي چارو ټول مسئوولیت همدې ادارې ته  د اسلامي امارت له خوا د قضاء په برخه کې مرکزي اداره ده چې د محکمو عالي اداره 

 شوی دی.   تفویض 

 درېیمه ماده: 

په )قاضیانو( حق نه لري چې د محکمو او قضاتو  چارواکیهیڅ نظامي یا ملکي  په قضاء کې خپلواکه دي.  محکمېد اسلامي امارت 

 یا غیر مستقیم ډول مداخله وکړي.  مستقیم په چارو کې 

 څلورمه ماده: 

ولري. د شریعت  کې  د اسلامي نظام د یوې خپلواکه قوې په توګه د قضاء خپلواکۍ او روڼتیا په پام  ټول درانه قضات مکلف دي چې  

 په برخه کې بشپړ پوهاوی لاسته راوړي او هڅه وکړي چې په ښه توګه دا سپېڅلې دنده ترسره کړي.  له نظره د قضاء منصب او حیثیت 

 پنځمه ماده: 

او اسلامي ارزښتونو   څخه برخمنځانګړتیاوو تدبیر، زغم، مناسبې تجربې او غوره اخلاقو  تقوی، علم،  دد محکمو ټول منسوبین باید 

 او د اسلامي امارت اصولو ته وفاداره وي.  

 شپږمه ماده: 

کې چې له امله یې د قضاء   کارونو، او په نورو وګڼيکار    اصلی د قضاء چارې خپل    دې   د قضاء ټول چارواکيپه مرکز او ولایتونو کې  

 له بوختېدو څخه ډډه وکړي.  کارونه اغېزمن کېږي، 

 اومه ماده: 

د اړتیا پر مهال د  توګه مرستیال والي او د ولسوال ملکي مرستیال، مکلف دي چې  ځانګړي  ، په  نظامي چارواکيپه ټولو سیمو کې  

او    ول، د مطلوبو کسان جلبولد امنیت ساتنه، د قضاتو یا دوسیو لېږد  ومحکمو ادارې سره مرسته وکړي. همدارنګه، د محکمو او قضات

کول چې د  پلي    فیصلوهغه کسانو توقیف او زنداني کول چې د محکمو له خوا په حبس محکوم شوي وي او د هغه  ، د  ولاحضار 

 وي، د یادو کسانو دنده ده.   رسیدلي قطعیت درجې ته 

کول د ولسوال یا والي چې پورته یې یادونه شوې، له صلاحیت    پلي   فیصلې اړینه ده. )خو، که د    دننه  کول په یوه میاشت کې  پلي د دې  

 باید مافوق مقام ته مراجعه وکړي(.څخه پورته وي، 

یا د مدعی بها قیمت   د اقرار او/یا ابراء پر بنسټ وي،  فیصلهیا  کله چې محکوم علیه قناعت کړی وي،  : ېچ د قطعیت څخه مطلب دا 

زما    فیصلهوړاندې اقرار کړی وي چې دا    فیصلې یا محکوم علیه تر  /ویا حبس تر یوې میاشتې پورې وي ا  وي   پورې  افغانیو ترشل زره  

 یې د تمیز له خوا نهايي شوې وي.   فیصلهنوره محکمه نه غواړم او/یا ده،  فیصلهوروستۍ 

 ده:اتمه ما

کتابونو حوالې او  چې د معتبرو   د حنفي فقهې په رڼا کې صادرې کړي  فیصلېقضات او د محکمو اړونده غړي مکلف دي چې ټولې  

 فقهي جزئیاتو درلودونکې وي.  

 نهمه ماده:

ته وسپاري   د محکمو عالي ادارېمیاشتو کې د خپلو فعالیتونو رپوټ    ۳باید په هر    محکمې، نظامي او احتساب  ابتدایهد تمیز، مرافعې،  

 کمې له لارې وسپاري(. حباید خپل رپوټ د خپلې اړونده مرافعه م محکمېابتدائیه )البته 

 لسمه ماده:

په توګه    ، د محرر خپلوان، پلار، ورور، زوم، خسر، لمسی او نور  زویخپل اقارب لکه  له ځان سره  د محکمې رئیس نه شي کولای چې  

 وټاکي.  

 یوولسمه ماده:

  ابتدائیه له شوې دي، نو، طبع دا چې د عدلي محکمو د اداري او حقوقي اجراأتو اصولنامې د اسلامي امارت د مشرتابه له خوا تایید او  

مشرتابه پورې د محکمو ټول منسوبین مکلف دي چې په خپلو اجراأتو کې د یادو اصولنامو    د محکمو عالي ادارې  نیولې څخه    محکمو 

 په پام کې ولري.  مادې 

 دولسمه ماده:

کړنو، اړیکو او معاملاتو  مشکوکو  له  څرنګه چې قضاء یوه حساسه اداره ده، نو له دې کبله د محکمو ټول منسوبین مکلف دي چې  

 ، په کلکه ډډه وکړي. او/یا د قضاء پر حیثیت منفي اغېزه کوي تورن کېږيترسره کولو، چې دوی پکې 

 دیارلسمه ماده: 

پلې کولو ته هم پام ولري. هغوی باید تل له   فیصلو ، هومره باید د خپلو وکړياو قضات، څومره چې باید د قضاء روڼتیا ته پام  محکمې 

د قضاء پرېکړې یوازې پر کاغذ پاتې نه شي، بلکې په عملي توګه د     تر څواړیکه کې اوس په  ځايي، ملکي او نظامي چارواکو سره  

 خلکو ستونزې هوارې کړي.  

 څوارلسمه ماده:

ول شي. هر مکتوب باید  تچې له یوې محکمې څخه بلې محکمې ته استول کېږي، باید له یوه مکتوب سره مل واسفیصله  هره دوسیه یا  

. همدارنګه، هغه محکمه چې دا مکتوب ورته استول کېږي، باید  ورته ورکړل شيره  ېشمکې ثبت او یوه ځانګړې    کتابد صادراتو په  

 کې دې یې ثبت کړي.  کتابوټاکي او خپل د وارداتو  ره ېشماړونده مکتوب ته یوه ځانګړې 

 پنځلسمه ماده:

جلا جلا    د تنوع د اعتبار له مخې د دوسیو لپاره د هغوی  د صادره او وارده عمومي کتاب تر څنګ،    دې  په هره اداره کې د محکمو  

تر کار لاندې دوسیې، فیصله شوې دوسیې، د تمیز یا مرافعې له خوا نقض  جدولونه یا د ثبت ارشیف شتون ولري. د بېلګې په ډول،  

 داسې نور.  ، د تمیز یا مرافعې له خوا تایید شوې دوسیې او شوې دوسیې

 شپاړسمه ماده: 

د قاضي په حکم توقیف    اسیروسپارل شي. وروسته بیا    ورته  یا سره یو ځاسیر  له  ید  سپارل کېږي، با   د یوه اسیر دوسیه  قاضي ته کله چې  

 .  ترتیب سرهې توقیف د مرافعې په واک کې دی او تمیز هم همداسیر چې مرافعې ته سپارل کېږي، په دې صورت کې د   کله. او کېږي

 درېیم څپرکی 

 صلاحیتونه دندې اوریاست د عمومی محکمو د 

 اولسمه ماده:

چې د رئیس له خوا ورته    يله ټولو هغه صلاحیتونو څخه برخمن د  دواړهد محکمو عالي اداره یو رئیس او دوه مرستیالان لري، چې  

 کېږي او په اړونده چارو کې اجراأت کولای شي.   تفویض 

 اتلسمه ماده:

 مسئوولیت پر غاړه لري. چارو د څار  د  ریاست د خپل لاس لاندې محکمو د رهبرۍ اوعمومی د محکمو 

 نولسمه ماده:

 ونو په جلسو کې ګډون وکړي.  کمېسیون د د اسلامي امارت  باید لرئیس یا مرستیا عمومی د محکمو 

 شلمه ماده:

ترسره کړي او له هغه قضاتو    څېړنېپه اړه    موضوعاتو د اړتیا یا شکایت پر مهال د مشخصو دوسیو او  باید    عمومي ریاستد محکمو  

 د نیوکو لاندې راغلي وي.  وکړي چې  څېړنېڅخه هم 

 یوویشتمه ماده:

منځته راوړل او د نیمګړتیاوو په له منځه وړلو کې اړین اجراأت ترسره    ۍد کاري انسجام او همکار د محکمو ترمنځ  کتل،    پایلو   څېړنې د  

 دنده ده.   عمومي ریاستکول هم د محکمو  

 دوه ویشتمه ماده:

نو په هکله،  و ښو او لار فیصلو باید، په مرکز او ولایتونو کې، خپلو اړونده ادارو ته د اسلامي امارت د نویو    عمومي ریاستد محکمو  

 ، تر څو دا ادارې د پالیسۍ په اړه لا ډېر معلومات ولري.  پوهاوی ورکړي، لیدل کېږيقضاء په برخه کې ورته اړتیا  د چې 

 درویشتمه ماده:

د محکمو  رئیس تبدیلي او تقرر    څېړنې اداري رئیس او د    عموميد تمیز رئیسانو، د نظامي او ملکي مرافعې محکمو رئیسانو، د تمیز غړو،  

د دې ادارو  له پورته یادو مسئوولینو څخه پرته، کېږي.   ترسرهمقام په منظورۍ   مشرتابهپه وړاندیز او د اسلامي امارت د  عمومي ریاست

 د رئیس صلاحیت دی.   عمومي ریاستد نورو منسوبینو تقرر، عزل او تبدیلي د محکمو  

 رویشتمه ماده: یڅل

نظامي او احتساب محکمو لپاره په تفصیلي او روښانه توګه کاري ساحې  ،  تمیز  ، ، مرافعېابتدائیهد  باید    عمومي ریاستد محکمو  

 کې فعالیت ترسره کړي.  وکاري ساحو  په خپل  محکمېتر څو دا  وټاکي

 پنځمه ویشتمه ماده:

وړاندیزونه کول او د رهبرۍ  و په اړه د رهبرۍ مقام ته  یا کمول   لواو یا د محکمو زیاتو   ود اړتیا پر مهال د اختصاصي محکمو منځته راوړل

   دنده ده. عمومي ریاستنو سره سم اجراأت ترسره کول د محکمو دمقام له لارښو 

 شپږویشتمه ماده:

ځانګړي سیمینارونه دایر منسوبینو د قضايي او کاري وړتیاوو د لوړولو لپاره  د محکمو د  د قضاتو او  د  بای  عمومي ریاستد محکمو  

 پلان جوړونه وکړي.   ،، څنګه چې لازم ګڼل کېږيمنسوبینو د روزنې لپارهکړي او د قضايي 

 اوویشتمه ماده:

د تعزیز او مجازاتو وخت کم  کې د مصلحت له مخې   فیصلوصلاحیت لري چې د نورو محکمو تعزیزاتي    عمومي ریاستد محکمو 

او یا د  استهداء پر مهال    مرافعې یا تمیز د  وروسته، یا د   لو تېرو او یا زیات کړي )البته د ابد حبس په برخه کې د درې ګونو محکمو تر  

 محکوم علیه د شکایت پر مهال(.  

 اته ویشتمه ماده:  

د ټولو محکمو د درې میاشتنیو کاري رپوټونو راټولول او ارزول او د بېلا بېلو دوسیو احصائیه ترتیبول او د رپوټ په بڼه یې د اسلامي  

 ي. له دندو څخه د عمومي ریاستمحکمو  د سپارل امارت رهبرۍ ته 

 ه ویشتمه ماده:هن

د قضايي، اداري او مالي چارو په  د پلټنې پلاوي محکمو ته واستوي تر څو  ،  څرنګه چې لازم بولي باید،    عمومي ریاستمحکمو  د  

 کړي.  من ډاډځان هکله دقیقې پلټنې ترسره او د محکمو له کار څخه 

 دېرشمه ماده:

او د صلاحیتونو تشخصیول د محکمو    ترمنځ د شخړو هوارول  محکمومادو تفسیر، د    فیها   د اصولنامو یا لایحې د متنازعد اړتیا پر مهال،  

 له دندو څخه دي.  عمومي ریاست

 یودېرشمه ماده:

باید هغه استهداأت چې دې ریاست ته راځي، وارزوي او ځواب کړي. همدارنګه، که تمیز د کومې محکمې    عمومي ریاستمحکمو  د  

 وروسته مناسب اجراأت ترسره کړي. څېړنې هر اړخیزې  تریا قاضي په تړاو شکایت ولري، د محکمو اداره باید 

 دوه دېرشمه ماده:

  عمومي ریاستمحکمو شکایت ولري، د    د لاسوهنې   څخه د قضاء په کار کې لینو او یا کومې بلې ادارې  و د نظامي مسئو   محکمېکه  

 باید د موضوع په هکله له باصلاحیته مراجعو سره مفاهمه وکړي تر څو دا ستونزه هواره کړل شي.  

 دري دېرشمه ماده:

تثبیت  نورو لایحو ورته    د محکمو اصولنامو یا د اسلامي امارت  د ټولو هغه صلاحیتونو درلودونکی دی چې    عمومي ریاستمحکمو  د  

 دي.  يکړ 

 څلورم څپرکی

 اداري او مالي څانګه

 څلوردېرشمه ماده:

یو تن اداري عمومي مسئوول لري، همدارنګه هره څانګه چې ورباندې د یوې ادارې اطلاق  اداره په خپل تشکیل کې    عمومید محکمو  

  )البته که یوه اداره ځانګړی اداري مسئوول و نه لري، د ادارې یو تن غړیولري.  مسئوول تن  مشخص  کېږي، باید د اداري چارو لپاره یو  

هم پر غاړه واخلي، تر څو د هغه دوسیو، مکتوبونو او وړاندیزونو    د نورو چارو ترسره کولو تر څنګ، د اداري چارو مسئوولیت،  دې

   ( د وارده او صادره کتاب نظام جوړ او فعال یې کړي.لپاره چې محکمې ته راځي یا له محکمې څخه صادرېږي، 

 پنځه دېرشمه ماده:

عمومي اداري مهمې دندې عبارت دي: د محکمو ریاست داخلي چارو انسجام، د راغلیو مکتوبونو ثبتول، د وړاندیزونو ثبتول، د  د  

د محکمو د قضاتو، غړو او محررانو د تقرر او عزل تفصیلي معلومات او احصائیه ترتیبول، د مالي چارو  تصویبونو او حکمونو ثبتول،  

 درې میاشتنی عمومي رپوټ چمتو کول.   د محکمو عالي ادارېدرې میاشتني رپوټونو راټولول، نظارت، له ټولو محکمو څخه 

 شپږدېرشمه ماده: 

د اداري  ادارې د ټولو اداري چارو مسئوول دی او، د مرکزي ادارې تر څنګ، د اړونده څانګو    عالي عمومي اداري مسئوول د محکمو  

 چارو د څار او مراقبت مسئوولیت هم پر غاړه لري.  

 اوه دېرشمه ماده:

دایرولو لپاره د  د ترتیبولو، د مجلس د غړو د رابللو او د مجلس د  ېبرنام د انشاء، د مجلس د  مجلسونو د مرکزي عموي اداري مسئوول 

 و دنده هم پر غاړه لري. په نورو څانګو کې هم اداري مسئوولین د دې دندو د ترسره کولو مسئوولیت لري. ځای ټاکل

 اته دېرشمه ماده:

مسئوول   غیرمحرمو  اداري  او  او  د محرمو  وثیقو  فیصلو،  دوسیو،  دعریضو،  کولو او  ،  لوسات   اسنادو  پر ځای  د ځای  ترتیب سره    په 

خوندي وساتل شي چې د محکمې د رسمي منسوبینو پرته هیڅ  ځای کې  مصئون  دا ټول اسناد باید په یوه  مسئوولیت پر غاړه لري.  

همدارنګه، د څېړنې د څآنګې مسئوول باید پخپله د خپلو اړونده  پکې تصرف وکړي.    څوک  څوک ورته لاسرسی و نه لري او نه هم

 سندونو او پاڼو ساتنه وکړي.  

 ېرشمه ماده:نهه د

 اداري عمومي مسئوول دنده لري چې د خپلې ادارې د ملکیتونو، اجناسو، وسایلو او وثایقو اړونده معلومات هم قید کړي.  

 څلوېښتمه ماده:

لګښتونو   دتر لاس لاندې ادارو مالي مسئوولینو څخه د پخوانۍ بودجې عمومي اداري مسئوول باید د عمومي مالي مسئوول په مرسته 

 وغواړي او له هغوی سره حسابونه تصفیه کړي.   جزئیات

 یوڅلوېښتمه ماده: 

د محکمو اړونده ټولو خپلواکه ادارو کې باید یو تن د نورو چارو ترسره کولو  اداره یو تن عمومي مالي لري. همدارنګه،    عالي د محکمو  

 ترڅنګ د مالي چارو مسئوولیت هم پر غاړه واخلي.  

 دوه څلوېښتمه ماده: 

ل، په کتاب کې یې ثبتول، همدارنګه د متفرقه لګښتونو  د معاشاتو ویشد محکمو عالي ادارې د عمومي مالي مسئوول دندې عبارت دي:  

 ثبتول، د امارت مالي مسئوول څخه د پیسو اخیستل او محکمو او اړونده ادارو ته یې رسول.  

 دري څلوېښتمه ماده:

چې پکې ټول میاشتني او کلني لګښتونه او اړونده جزئیات  بڼه د خپلو ټولو حسابونو ارشیف ترتیب کړي لیکليمالي مسئوولین باید په 

 شي.  درج 

 څلورڅلوېښتمه ماده: 

کله چې د محکمو د مالي چارو مسئوول د امارت مالي مسئوول څخه بودجه تسلیموي، نو باید د تسلیمۍ لاسلیک وکړي، همدارنګه،  

 خلي. لاسلیک هم واد تسلیمۍ  هغوی  د  ته د بودجې یا معاشاتو د ورکولو پر مهال، کومو کسانو ته چې بودجه تسلیموي، باید  حکمو  م

 پنځه څلوېښتمه ماده:

رئیس    عمومياو د    کړي  اداري او مالي مسئوولین باید په ګډه سره د ټولو لګښتونو حساب تصفیه کړي، دواړه باید دا حساب لاسلیک

 مالي چارو مرکزي مسئول ته وسپاري.  د دې یې د امارتتر تاییدۍ وروسته  هغه د مرستیالانود او یا 

ادارې لخوا نه ده تائید شوې.  دا سند په غیر رسمي شکل له یو رسمي سند څخه ژباړل شوی دی، مګر ژباړه یې د هیڅ دولتي  : د مسؤلیت د رفع کولو یادښت

مګر دا هم امکان لري چې د اصلي سند او ژباړې ترمنځ د کلماتو په ټاکلوکې نواقص یا توپیرونه  .کیدای شي ټوله هڅه د ژباړې د کره کولو د ډاډ لپاره شوې وي

 موجود وي 

 پنځم څپرکی

 د څېړنې د څانګې دندې او صلاحیتونه 

 څلوېښتمه ماده:شپږ 

ته راځي، څېړنه    د محکمو عالي ادارېباید د هغه عریضو او شکایتونو په اړه چې    د څېړنې څانګې مسئوولین  د محکمو عالي ادارې

، ټول  ته وسپاري  عمومي ریاستمحکمو  وروسته، دا شکایتونه دې له خپل اجمالي نظر سره یوځای د احکامولو لپاره د    ؛ترسره کړي

   په خپل ځانګړي کتاب کې ثبت کړي.دې  ترتیب سرهپه  او  تذکرد هدایاتو او اجراأتو په په اجمالي بڼه  باید دې شکایتونه او عریضې 

 اوه څلوېښتمه ماده:

د محکمو  عارضینو یې په اړه  او    يیا مرافعه محکمې صادرې کړ   ابتدائیهد څېړنې څانګه باید د هغه فیصلو په هکله څېړنه وکړي چې  

نې او احکامو وروسته، دا احکام دې خپلو  دلارښو   د   د محکمو عالي دارې د رهبرۍ ته عریضه یا شکایت راوړی وي،    عالي ادارې

 اړونده مراجعو ته راجع کړي. 

 اته څلوېښتمه ماده:

د محکمو عالي  د استهداأګانو په هکله فقهي کتابونه او اصولنامې په ځير سره مطالعه کړي. وروسته،  د څېړنې څانګې منسوبین باید  

 له حکم سره دې مستهدي ته اړینې لارښودنې وکړي او جریان یې دې په خپل مخصوص کتاب کې ثبت کړي. رهبرۍ ادارې

 نهه څلوېښتمه ماده:

 چې آیا په دغه دوسیو کې اصول رعایت شوي دي که څنګه؟ محکمو دوسیې وپلټيد څېړنې څانګه باید، د شکایت په صورت کې، د 

 

  

http://www.arlo.online/

 شپږم څپرکی 

 دندې او صلاحیتونه څانګې د تعلیمي 

 پنځوسمه ماده: 

ورځني   ( ۱۰)   لس  په نوبتي ډول د هرې حلقې قضاتو لپاره  په اوسني حالاتو کې  د تعلیمي څانګې مسئوولین باید  د محکمو عالي ادارې

اسلوب، له کتابونو څخه د مسایلو  سیمینارونه دایر کړي، تر څو هغوی ته د قضاء ارزښت، د قضاء لنډ تاریخ، د قضاء اداب، د محکمې  

 طریقه، د اصولنامو مواد او د اسلامي امارت فرمانونه تشرېح او توضېح کړي.   اخذد 

 یوپنځوسمه ماده: 

د  په هغوی باندې  کې،    موضوعاتو په یو شمېر    ، د فیصلو د ترتیب صورت تشرېح کېږي او  ،ګډونوالو لپاره  و د تعلیمي او روزنیزو دور 

ورکول کېږي چې په اړه   هد ازموینې په موخه، هر قاضي ته یوه فرضي دعو د دورې په پای کې،  فیصله لیکلو عملي تمرین اجراء کېږي.

یې  ې د غړو له خوا په دقیق ډول کتل کېږي، په اړه یې نظر ورکول کېږي، نیمګړتیاوې  یې فیصله ولیکي. وروسته له دې، دا فیصله د ادار 

 کېږي.  تفهیم قضاتو ته تفصیلي  او  په ګوته

 دوه پنځوسمه ماده: 

نوي قضات په مسلکي بڼه وروزل  میاشتني کورسونه دایروي تر څو  شپږ ه  د قضاتو د روزنې لپار   څانګه  ي د امکان په صورت کې، تعلیم

د اسلامي امارت له خوا ورته رسماً د قضاوت پېژندنې سند ورکول کېږي او د یوه  ،  شيشي. که د دې دورې په پای کې ګډونوال بریالي  

 مسلکي قاضي په حیث ورته دنده سپارل کېږي. 

 د تمیز د مسئوول دندې او صلاحیتونه

 دري پنځوسمه ماده: 

، د محکمو د فعالیت  دنده لري چې د چارو د ښه والي او پرمختګ په موخه د هرې ساحې علماؤ سره نژدې اړیکې ولريد تمیز رئیس 

   .وهڅويله محکمو سره همکارۍ ته هغوی او او شفافیت د څرنګوالي په هکله هغوی ته ډاډ ورکړي، 

 څلورپنځوسمه ماده: 

ترسره کړي، د خپل لاس لاندې منسوبینو ته د چارو د لا ښه والي لپاره تعقیب د تمیز رئیس دنده لري چې د خپلې ادارې د ټولو چارو  

د عالي    په اړه یې   مقام ته ورسوي تر څو  رهبرۍ  د محکمو عالي ادارېد هغوی ستونزې، غوښتنې او سالم وړاندیزونه  او  مشوره ورکړي،  

 مقام اړین تصمیم ونیسي.   رهبرۍمحکمو 

 پنځه پنځوسمه ماده: 

د خپل اصولي صلاحیت  او  ،  ، صحت او سقم په ګوته کړيتایید،  نقض او مرافعه محکمو د فیصلو    ابتدائیهد تمیز مقام باید د لاس لاندې  

 یې ارزونه او تدقیق ترسره کړي.   کې په ساحه

 شپږ پنځوسمه ماده:

ې، چې په لومړي او/یا دویم ځل د تمیز مقام  ک  موضوعاتو دا ډول  تمیز باید په  فیصله د تایید وړ نه وه،    محکمو او مرافعه    ابتدائیه که د  

هغه محکمې ته راجع شي چې دا فیصله یې صادره کړې وي.   د سمون لپاره فیصله و نه کړي، بلکې په لومړي ځل دې ته راجع کېږي، 

وسپارل شي. او که بیا هم ناقصه وه، نو بیا په دې صورت کې تمیز   دې  مرافعه محکمې ته  ورته  باید  که بیا هم په فیصله کې نیمګړتیا وه،

 باید پخپله فیصله وکړي.  

 اوه پنځوسمه ماده:

وکړي چې    له یوې محکمې څخه بلې محکمې ته د دعوې تبدیلي هم د تمیز صلاحیت دی. خو، تمیز باید په هغه صورت کې تبدیلي

راغلي. او که په کومه محکمه کې د جریان لاندې وي، او/یا فیصله شوې خو د  په کومه بله محکمه کې د جریان لاندې نه وي    هدعو 

 تبدیلي کولای شي چې متخامصمین راضي وي.  په هغه صورت کې  یوازې نو تمیز له خوا نقض شوې وي، 

 اته پنځوسمه ماده: 

لري(. که  امر پورې اړه  په  د ابلاغ نېټې څخه تر شپږ میاشتو پورې ده. )البته دا موده د امیر    د تمیز غوښتنې قانوني موده د مرافعه محکمې

هغه   د مرافعې وخت تېر شوی و، خو د تمیز وخت پاتې و، تمیز کولای شي موضوع ته ادامه ورکړي. خو د تمیز شپږ میاشتنۍ موده په 

ابلاغ له نېټې څخه    ابتدایهافعه محکمې فیصله کړې وي. که د مرافعه غوښتنې موده تېره شوې وي، د تمیز موده د  صورت کې ده چې مر 

 میاشتې ده.  ( ۸) اته 

شتون    نیمګړتیا که یوه دوسیه تمیز ته راشي او د مرافعې او تمیز دواړو مودې یې تېرې شوې وي، که په هغه فیصله کې اداري    یادونه:

 نقض شي او اړونده محکمې ته راجع کړل شي.  شتون درلود، باید  نیمګړتیا ولري، باید نهائي شي او که پکې شرعي  

 نهه پنځوسمه ماده: 

 اصلاح لپاره، په هغه فیصلو هم اعتراضونه وکړي چې محکوم علیه ورباندې اعتراض نه وي کړی.   تمیز کولای شي، د فیصلو د

 شپېتمه ماده: 

د والي یا   مل دوسیه یې له یوه مکتوب سره په اوسنیو شرایطو کې، متخاصمین پخپله نه شي کولای د تمیز محکمې ته ولاړ شي، بلکې 

د تمیز عالي  ، د اړتیا پر مهال،)البته د غړو له خوا د تمیز ځانګړي استازي ته سپارل کېږي، تر څو تمیز ته ورسېږي.  کمېسیوند ولایتي 

 متخاصمین احضار کړي(. د خپل مقرر شوي استازي له لارې  ریاست کولای شي

 یوشپېتمه ماده: 

په علمي او تجربوي برخه   د قضاء ولایتي چارواکو سره نژدې اړیکې ولري او بایدد تمیز رئیس دنده لري چې په خپله کاري ساحه کې 

 پراخه هلې ځلې وکړي.   کې یو بل ته د ګټه رسولو

 دوه شپېتمه ماده: 

ونو چارواکو او ولسوال سره مجلسونه ولري، تر څو د نهايي  کمېسیونله چارواکو، لکه والي، د ولایتي  د تمیز رئیس باید، اړتیا ته په کتو،  

 ه معلومات وغواړي.  خشویو فیصلو د تطبیق په هکله له هغوی څ

 اوم څپرکی

 نظامي محکمې

 دري شپېتمه ماده: 

 ټولو مسوبینونو اړونده دعوې حل او فصل کېږي.   د اسلامي امارتپه نظامي محکمو کې، د  

 څلور شپېتمه ماده: 

ساحه    د فعالیت  تأسیس او  ېاو مرافعه نظامي محکمابتدائیه  د عالي ادارې ریاست په وړاندیز د اسلامي امارت د رهبرۍ مقام له خوا  

 ټاکل کېږي.  یې 

 پنځه شپېتمه ماده: 

 او مرافعه نظامي محکمو فیصلې د تمیز غوښتنې په صورت کې د تمیز اړونده ریاست ته راجع کېږي. ابتدائیهد 

 شپږشپېتمه ماده: 

په هر ډول دعو که   منسوبین  امارت  د    ه د اسلامي  )که چېرې  ته راجع کېږي،  فیصله نظامي محکمې  د هغوی  کې مدعي علیه وي، 

خصومت پر مهال نظامي و(. خو، که دواړه لوري راضي شول چې خپله موضوع په ملکي محکمه کې هواروي، نو ملکي محکمه هم  

 کولای شي د هغوی موضوع واخلي او فیصله یې کړي.  

 اوه شپېتمه ماده:

، کولای شي حدود او  دي يهغه صلاحیتونو درلودونکې دي چې د اصولنامو له مخې محکمو ته تفویض شو  نظامي محکمې د ټولو 

نهائي شي، که  او یتیمانو اړونده فیصلې باید د درې ګونو محکمو له خوا  ابدي حبستعزیرات هم اقامه کړي )البته د حدود، قصاص، 

 څه هم محکوم علیه قانع وي(.  

 اته شپېتمه ماده: 

یا د ولایت مقام ته وسپارل شي، د    کمېسیونعارض کولای شي خپله عریضه نېغ په نېغه نظامي محکمې ته وسپاري، خو، که عریضه  

 منسوبین یا ولایت باید هغه عریضه نظامي محکمې ته راجع کړي.   کمېسیون

 نهه شپېتمه ماده: 

مسئوولیت لري چې له نظامي محکمې سره د بندیانو د امنیت، جلب، احضار او ساتلو کې بشپړه همکاري وکړي، حلقوي کمېسیون  

 وکړي.  هم ساتنه  شیانودا ډله باید د بندي د ساتلو تر څنګ، د خلاصېدو پورې د هغه د مملوکه کړي.   همؤظفاو د دې کار لپاره یوه ډله 

 اویایمه ماده: 

او یا هم د مجرم د خلاصون  چارواکي او عام مجاهدین حق نه لري چې د نظامي محکمو په چارو کې مداخله، یا له مجرم څخه دفاع  

غیرمسئوول کسانو ته د مداخلې  په خپلو چارو کې  لپاره له هغه څخه شفاعت وکړي. همدارنګه، د نظامي محکمو چارواکي هم باید  

 اجازه ور نه کړي.  

 ماده:یو اویایمه 

له اړونده تمیز سره په  نظامي محکمه هم باید، د نورو محکمو په څېر، د اصولنامې په رڼا کې فیصلې او اجراأت وکړي، او هم باید  

تر څو چې له تمیز څخه شرعي او قانوني لارښوونه ترلاسه  کې باید له تمیز څخه استهداء وکړي    موضوعاتواړیکه کې وي، په پېچلو  

 کړي. 

 اتم څپرکی

 رئیسانو دندې او صلاحیتونه ه محکمود ولایتونو د مرافع

 دوه اویایمه ماده:

هغوی باید مسئوولین باید، د محکمو عمومي ادارې له لارښوونو سره سم، خپلې اړونده چارې اجراء کړي.   محکموپه ولایتونو کې د 

هڅه وکړي چې د خپلې دندې په هکله کافي معلومات ترلاسه او ورته سپارل شوې دنده په ښه توګه ترسره کړي او خپل مسئوولیت سر 

 ته ورسوي.  

 درې اویایمه ماده:

د مرافعه محکمې رئیس باید د خپلو چارو د پر مخ بېولو لپاره په خپل اړونده ولایت کې عمومي جهادي مسئوول، علمای کرامو او د  

اړیکه ولري تر څو   امارت نورو مسئوولینو سره نږدې  او دا همکاري  اسلامي  د لا دېر  د چارو  د هغوی بشپړه همکاري جلب کړي 

 پرمختګ لامل وګرځي.  

 ایمه ماده:څلور اوی

محکمو رئیسانو لپاره لازمه ده چې د نویو منځته راغلو پېښو په هکله، که جنايي اړخ ولري یا سیاس او په اړه یې له  مرافعه  د ولایتونو د  

اعلا  پالیسي  امارت  د اسلامي  نه وي،  پخوا څخه  او روښانه  ادارېن  اړ  د محکمو عالي  ادارې څخه  یکسره  له دې  او  دې ه ونیسي 

 لارښودنې ترلاسه کړي.

 پنځه اویایمه ماده: 

اداري مسئوول په لاس په لیکلې بڼه په مصئون ډول  د مرافعه محکمو رئیسان مکلف دي چې خپلې ټول صادر کړې فیصلې د محرر یا 

 خوندي وساتي تر څو د اړتیا پر مهال ترې ګټه واخیستل شي. 

 شپږاویایمه ماده:

کې له هغوی څخه استهداء وکړي، تر    موضوعاتو په پېچلو  د مرافعه محکمې رئیس باید له خپل اړوند تمیز سره په اړیکه کې اوس او  

 له تمیز څخه لارښودنې ترلاسه کړي.  چې څو

 اوه اویایمه ماده:

فیصله دې وارزوي.    ابتدائیه محکمېد  بلکې  کله چې مرافعه محکمې ته یوه فیصله راشي، په لومړي سر کې باید پخپله فیصله و نه کړي،  

ته واستوي چې اصلاح یې    ابتدائیه محکمېباید بیاځلې هماغه  دې  نو دوسیه  که صحیح وه، هماغه دې تایید کړي او که ناقصه وه،  

حکم صادر  مرافعه محکمه باید د خپل صلاحیت پر بنسټ د موضوع په اړه    ، هم ناقصه راغله، په دې صورت کې ځلې کړي. که دویم  

 کړي. 

 اته اویایمه ماده:

ته وړاندې کېږي. خو مرافعه او تمیز کولای    د محکمو عالي ادارېوړاندیزونه او شکایتونه د مرافعه محکمې له لارې    محکمو   ابتدائیهد  

 ته وړاندې کړي.  د محکمو عالي ادارېشي خپل وړاندیزونه نېغ په نېغه 

 نهه اویایمه ماده:

میاشتو پورې ده. مرافعه   ۲له خوا د فیصلې د ابلاغ نېټې څخه تر    ابتدائیه محکمې د ملکي او نظامي محکمو د مرافعه غوښتنې موده د  

په پای کی باید ولیکل شي  فیصلې  د  ه لوري حاضر کړي او د ابلاغ شاهدان هم باید حضور ولري.  اړ محکمه باید د ابلاغ پر مهال دو 

محکمه  مرافعه  یک وکړي او یا ګوتې ولګوي.  چې فیصله د دواړو لوریو )طرفینو( په حضور کې ابلاغ شوه. شاهدان باید په فیصله لاسل

تمیز غوښتونکي یاست؟ د هر لوري   که ووايي چې آیا په دې فیصله راضي یاست او  باید د فیصلې تر ابلاغ وروسته دواړو لوریو ته  

ونکي لوري ته  . تمیز غوښتنکی تمیز غوښتونکی دی او فلانکی تمیز غوښتونکی نه دیلا رضایت او یا تمیز غوښتنه باید ولیکي چې ف

 باید د تمیز غوښتنې لیک ورکړي او نېټه یې هم باید ولیکل شي.  

 اتیایمه ماده: 

خپله مرافعه غوښتنه نظامي او ملکي محکمو ته نېغ په نېغه وړاندې کړي او یا د اسلامي امارت له نظم سره  محکوم علیه کولای شي  

 وړاندې کړي.  د والي، د کمېسیون مسئوول او د ولسوال ملکي معاون له لارې یې سم 

 یو اتیایمه ماده: 

مه ماده کې لیکل  ۲۱۴او    ماده  مه۳۳د مرافعه غوښتنې او استدعاء په پاڼه کې باید هغه چارې رعایت شي چې د اداري اصولنامې په  

شي تر څو نیمګړتیاوې یې له منځه یوړل    ېد دغه اصولو د نه رعایت په صورت کې، د استدعاء او مرافعې پاڼې باید مستردشوې دي.  

 او بیاځلې راجع کړل شي.  

 دوه اتیایمه ماده: 

د مرافعه غوښتنې صورت او خپل دلیلونه د استدعاء پاڼې  د استدعاء وړاندې کولو وروسته،    ، مکلف دی چېمرافعه غوښتونکی شخص  

 محکمې ته وسپاري.  د اعتراضاتو په لس ورځو کې دننه سره مل 

 درې اتیایمه ماده: 

منسوبینو سره په مناسب وخت کې مشورتي    محکمو  ابتدائیهد ملکي او نظامي مرافعه محکمو رئیسان مکلف دي چې د خپلو اړونده  

هدایات ورته بیان کړي، د هغوی   د محکمو عالي ادارېد اسلامي امارت پالیسي او  مجلسونه ولري، د هغوی دندې مشخصې کړي،  

 د محکمو عالي ادارېهڅه وکړي د هغوی د چارو نیمګړتیاوې اصلاح کړي او که کارونه نه اصلاح کېږي، نو باید    ،يتعقیب کړ کارونه  

 ته خبر ورکړي.  

 نهم څپرکی

 د احتساب محکمو دندې او صلاحیتونه 

 څلوراتیایمه ماده: 

 یوه له دوی څخه د محرر دنده هم ترسره کوي. د احتساب محکمې تشکیل: یو تن قاضي، دوه تنه غړي د مفتیانو په توګه، چې 

 پنځه اتیایمه ماده:

حکومت کوم پلوی، پولیس، د اردو عسکر، جاسوس او نور مشکوک کسان  د  کله چې د اسلامي امارت د استخباراتو ادارې منسوبین  

 باید د احتساب محکمې ته راجع شي. ونیسي، قضیه یې 

 شپږاتیایمه ماده: 

 ؛ د دې مرافعه محکمه ولایتي مرافعه او تمیز یې هم د ولایاتو تمیز دي.  حیثیت لري ابتدائیه محکمېد احتساب محکمه د 

 اوه اتیایمه ماده: 

  ډېر او تمیز ته اړتیا نشته دی. که یو اسیر ته تر یوې میاشتې    ېحبس پورې قطعي ده. مرافع  د احتساب محکمې فیصله تر یوې میاشتې

هم د هغه قید تایید کړ، نو تر شپږ میاشتو پورې دا حکم د  قید ورکول کېده، باید مرافعه محکمې ته واستول شي. که مرافعه محکمې  

 ته واستول شي.   زد تمیکه د قید موده تر شپږ میاشتو زیاته وه، بای اجراء وړ دی.

 اته اتیایمه ماده: 

 فیصله یې باید بسنه و نه شي.   شفاهي د فیصلو په څېر لیکلې وي. یوازې په  محکمو د احتساب محکمې فیصله باید د نورو 

 نهه اتیایمه ماده: 

اثبات دلیلونه، فقهي    د   شهرت، د جرمد احتساب محکمې فیصله کې باید د فیصلې اصول رعایت شي، یعنې وارده او صادره نېټه، بشپړ  

 فیصله کې باید دا ټول موارد شامل وي.  جزئیات او نور موارد چې مراعات کول یې په شرعي فیصله کې اړین وي. 

 یمه ماده: نوي

که د استخباراتو مسئوولینو پلټنې کړې د احتساب قاضي باید پخپله له اسیر څخه پلټنې وکړي، د مسئوولینو پر پلټنو باید بسنه و نه کړي.  

وي، دوسیه باید محکمې ته وسپاري )البته قاضي باید اقرار یا شهادت چې اسیر د استخباراتو ادارې ته کړی وي، د حکم اساس و نه 

 .  ( بلکې قاضي باید پخپله د هغه اقرار یا شهادت واوريګرځوي، 

http://www.arlo.online/


ادارې لخوا نه ده تائید شوې.  دا سند په غیر رسمي شکل له یو رسمي سند څخه ژباړل شوی دی، مګر ژباړه یې د هیڅ دولتي  : د مسؤلیت د رفع کولو یادښت

مګر دا هم امکان لري چې د اصلي سند او ژباړې ترمنځ د کلماتو په ټاکلوکې نواقص یا توپیرونه  .کیدای شي ټوله هڅه د ژباړې د کره کولو د ډاډ لپاره شوې وي

 موجود وي 

  

 

 

 ARLOد   .پروژې لپاره ژباړل شوی دی (ARLO)ن د حاکمیت څارونکې ویبپاڼه  په واسطه د افغانستان د قانو  (IDLO)دا سند د حقوقو د پراختیا نړیوال سازمان  

 .ته لاړ شئwww.arlo.online   په اړه د نورو مالوماتو ترلاسه کولو لپاره مهرباني وکړئ زمونږ ویبپاڼې

 

 یمه ماده: یونوي

شي، نو د اسیر توقیف د مرافعه    عکمې په واک کې وي. کله چې دوسیه مرافعه محکمې ته راجد اسیر توقیف باید د احتساب مح

 . په تمیز محکمه کې هم ورته معامله ترسره کېږي. محکمې په واک کې وي

 دوه نوي یمه ماده:

 د امکان تر بریده باید په پنځلس ورځو کې دننه فیصله وکړي.  ځنډولو څخه ډډه وکړي، له  د احتساب قاضي باید د فیصلې 

 درې نوي یمه ماده:

   او یا د ولایت د مسئوول د مکتوب له لارې راجع شي.  د احتساب محکمې ته باید موضوع د استخباراتو د مسئوول 

 څلور نوي یمه ماده:

 سره )چې د امارت لایحه کې لیکل شوي( وشي:  د جرم اثبات باید یو له لاندې څلور طریقو 

 .تورن پخپله پرته له اکراه څخه په جاسوسۍ اعتراف او اقرار وکړي .أ

 ډاډمن وي.   شاهدۍورکړي، چې قاضي د هغوی په   شاهدي ۍد تورن په جاسوستنه دوه  .ب

چې یوازې د    توکيکېږي، لکه د جاسوسۍ ځانګړي وسایل او    لاملچې د غالب ګومان د منځته راتګ  قرائن )اسناد(   . ج

)البته د قرینې حالت هر نښې نښانې.  ېاو جواسیس یې د جاسوسۍ لپاره کاروي، او نور  جاسوسۍ لپاره کارول کېږي

  ، مدبر او متدین کې د نظر خاوندمحکمې په شتون کې قاضي او د محکمې په نه شتون د  سړی نه شي معلومولای، نو  

باید کموالی وکړي او که قرینه  په تعزیر کې  که قرینه ضعیفه وه، نو  د قرینې قوت او ضعف ته پام وکړي.  باید  ل  مسئوو 

که قرینه دومره قوي وه چې یقین یې افاده کاوه، نو که امام،  د قرینې د قوت په اندازه سخت کړي.  تعزیر باید  قوي وه،  

 .  وژلای یې شينائب امام او یا قاضي د هغه په وژلو کې مصلحت لیده، 

په ېر عادل وي، متعصب نه وي، له کبائرو ډډه کوي او په صغایرو باندې د عدل خبر )عدل هغه چا ته ویل کېږي چې ډ .د

 نه کوي.  دوامداره توګه عمل

 نوي یمه ماده:پنځه 

، د هغوی د وضعیت په اړه ځان خبر کړي  او  د احتساب قاضي باید وخت په وخت د خپلو اسیرانو په باره کې معلومات ترلاسه کړي،

 و دا اسیران بېځایه تعذیب نه شي.  تر څ

 شپږ نوي یمه ماده: 

د مرافعه محکمې، د تمیز په اړونده مورد کې  ، باید  کېږي  سره مخاشکال    کوم  له په یوه موضوع کې    که د احتساب محکمې منسوبین

 . ل شياستهداء وکړ څخه  د محکمو عالي ادارېریاست او یا 

 لسم څپرکی

 محکمو دندې او صلاحیتونه  ابتدائیهد ملکي 

 اوه نوي یمه ماده: 

 مسئوول د اړونده ولسوالیو او ښاروالیو په کچه د قضايي چارو مسئوولیت پر غاړه لري.  ابتدائیه محکمېد 

 اته نوي یمه ماده:

معاملاتي او جزايي  څخه چې نظامي او احتساب محکمو ته تفویض شوي، په ټولو    موضوعاتو، پرته له هغه  محکمېابتدائیه  ملکي  

قیمت و نه لري او په جزايي قضیو    کې چې مدعي بها تر شل زره افغانیو لوړ   موضوعاتو دعوو کې د نظر صلاحیت لري. په حقوقي  

 شي.   پلي محکمو فیصلې قطعي دي او باید  ابتدائیهکې د  موضوعاتو  داسې کې چې حبس تر یوې میاشتې زیات نه وي، په 

 نهه نوي یمه ماده:

 او مرافعه غوښتونکی دی، باید مرافعې ته واستول شي.   قانع نه ويمرافعې وړ وي او محکوم علیه ورباندې د چې موضوعات  هغه 

 سلمه ماده:

 اخیستلای شي.   موضوعاتپه مستقیم او غیرمستقیم ډول  ې ابتدائیه محکم

 یوومه ماده:  ویو سل

د همغه    موضوعواخلي. مدعي علیه چې په هره سیمه کې وي،    همحکمه باید یوازې او یوازې د خپلې اړونده سیمې دعو   ابتدائیه هره  

یا مدعي علیه له  پېښېږي،    موضوعپورې اړه لري. خو که یوه مسافر او یا بې وطنه ته په یوه سیمه کې یوه    ابتدائیه محکمې   په  سیمې

 د هماغه سیمې محکمې ته راجع کېږي.   موضوعاتره کړې وي، د دوی خپلې اصلي سیمې څخه لېرې استوګنه غو 

 یو سلو دویمه ماده:  

ه وخته پورې مدعي بها د مدعي علیه له لاسه و نه باس تر  غهغه موضوعات چې د تمیز او مرافعه وړ وي، ابتدائیه محکمې باید تر ه

نه    پلي هم باید تر هغه وخته پورې    همدارنګه، د تمیز وړ موضوعاتو اجراء کول نه وي.  له خوا نهائي شوې  تمیز    د  فیصله یې څو چې  

 نهائي کړي نه وي.   محکمې تمیزد کړل شي تر څو چې 

 یو سلو درېیمه ماده:

جنون، غیبوبت او یا دا چې مدعي علیه یو متغلب شخص وي، که کومه موضوع پنځلس کاله  له شرعي عذرونو پرته لکه: صغارت،  

او مدعي بې له عذر څخه   پاتې وي  اړه  یې  ځنډېدلې  دا ډول دعو   هدعو په  البته څوارلس    هنه وي کړي،  نخیستل شي.  وا    کلنهباید 

له دې پرته، د دعوې په نه  پنځه کلنه واکمني او د امریکایانو د اشغال لومړني پنځه کلونه مستثنی دي.    د رباني  کمونیستي واکمني، 

 اخیستلو کې مجموعاً پنځلس کاله ځنډ معتبر دی.  

 یو سلو څلورمه ماده:

یعنې د  د  موضوعات چې   باید ورباندې د    نه اورېدو وړ موضوعاتو غیرمسموعات  ابتدائیه محکمه  نه  غیر مڅخه وي،  سموع یعنې 

 مخنیوی یې مه کوئ، تر څو مدعي خپل ډاډ ترلاسه کړي.    ،ونکی و. که مدعي د مرافعې یا تمیز غوښتفیصله ولیکياورېدو وړ 

 یو سلو پنځمه ماده:

د حکم له مخې د معطلاتو له جملې    ، هـ ق صادر شوی  ۲۰/۴/۱۴۳۴هغه دعوې چې د اسلامي امارت د لس فقره يي فرمان چې په  

لاندې چې د لس فقره ييز فرمان تر هرې مادې    هابتدائیه محکمه باید دا ډول دعوې په خپله وارده کې ثبت کړي. دا دعو څخه وي،  

عي  چې دا ډول وضعیت پکې لیکل شوی وي، مدراځي، د هماغه مادې په استناد او تذکر سره باید د تعطیل حکم وکړي. که فیصله، 

 مرافعه او یا تمیز غوښتنې ممانعت و نه شي.  د د هغه  باید ته د قناعت وړ نه وي، 

 و سلو شپږمه ماده: ی

بها د مدعي علیه په ذوالیدي   باید مدعي  باید  )تصرف(  په معطلو موضوعاتو کې  ته د نفعي  کې پاتې شي،  )ګټه اخیستنې(  نوموړي 

مالکانه تصرفاتو لکه پلورل، هبه کول، رغول، نیالول،    له   ورکړل شي. اما، مدعي علیه دېاجازه  ،  کول  تصرفاتو، لکه کرهنه یا استوګنه 

 دواړه لوري دې په غیر متصرف فیها کې له هر ډول تصرفاتو منعه کړل شي.  څآه کیندل یا برمه کول، څخه منعه کړي او همدا رنګه 

 یو سلو اومه ماده: 

شهود هم باید حضور ولري. د فیصلې په پای کې باید ولیکل شي  ابتدائیه محکمه باید د طرفینو په حضور کې حکم ابلاغ کړي. د ابلاغ  

د محکمې په حکم راضي یاست    آیا   چې  شي   چې د حکم ابلاغ د دواړو لوریو په حضور کې صورت ونیوه. متخاصمینو ته باید وویل 

همدارنګه د مرافعه غوښتونکي    . ښتونکی دی؟ د راضي شخص رضایت باید ولیکل او ګوته یې ولګول شيیو لوری مرافعه غو آیا    که او  

 ورته ورکړل شي.  شخص مرافعه غوښتنه باید ولیکل او د مرافعه غوښتنې لیک 

 یو سلو اتمه ماده:

څرنګه چې د قضاء فیصلې شرعاً واجب التعمیل دي، له دې کبله د ابتدائیه محکمو او نورو محکمو مسئوولین باید د سیمو جهادي 

نږدې اړیکې او دوه اړخیزې همکارۍ ولري، تر څو د قضاء فیصلې د اجرائیه قوې له خوا په ښه بڼه عملي او په همدې  مسئوولینو سره 

 یت هم تضمین شي.  ترتیب د قضاء مقام او حیث

 یوولسم څپرکی

 نېو عمومي لارښو 

 یو سلو نهمه ماده:

په هره محکمه کې د فیصله لیکلو    ؛د محکمو قضات یا محررین باید د قضايي فیصلې یا قرار په لیکلو کې بشپړ مهارت ترلاسه کړي

 مسئوولیت باید هغه کس پر غاړه واخلي چې په دې کار کې کافي مهارت او تجربه ولري.  

 یو سلو لسمه ماده: 

 دواړه باید په لاندې ډول په فیصله کې لیکل شوې وي:   نمبرعمومي او خصوصي   .پر بنسټ صادره شينمبر فیصله باید د  ههر 

 (    : ) نمبر خ  (    : ) نمبر ع

 یو سلو یوولسمه ماده: 

 بالوکاله یا بالوصایه او یا هم بالولایه. کهپه فیصله کې باید ولیکل شي چې مدعي او مدعي علیه بالاصاله دي  

 یو سلو دولسمه ماده: 

 لیکل اړین دي.  ګڼه په فیصله کې د وکالت یا وصایت خط

 یو سلو دیارلسمه ماده:

 لیکل اړین دي.  په فیصله کې د طرفینو )دواړه لوریو( بشپړ شهرت او اهلیت 

 یو سلو څوارلسمه ماده: 

 د دعوې صورت باید د مدعي له وضاحت سره یوځای په فیصله کې ولیکل شي.  

 یو سلو پنځلسمه ماده: 

 واب باید د دعوې تر صحت وروسته ولیکل شي.  ځد مدعي علیه 

 یو سلو شپاړسمه ماده:

 د اقرار په صورت کې، اقرار باید پرته له زیاتوالي او یا کموالي څخه په عین شکل ولیکل شي. 

 سلو اولسمه ماده: یو 

 موجود وي 

 . چې له مدعي څخه د شهودو غوښتنه شوې دهلیکل اړین دي د انکار په صورت کې، د انکار صورت او دا 

 یو سلو اتلسمه ماده: 

 په عین شکل، پرته له کوم زیاتوالي او کموالي، ولیکل شي.   د هر شاهد شهرت او خبرېپه فیصله کې باید 

 یو سلو نولسمه ماده: 

 باید د شهودو سري )پټه( او علني )ښکاره( تزکیه اجراء شي او تزکیه یې په فیصله کې ذکر شي.  

 یو سلو شلمه ماده: 

نوعیت    قسم )یمین( د    راجع کړل شي. نه قسم )یمین(  غوښتپه عي  دد م دې  مدعي علیه ته    کله چې مدعي له شهودو څخه عاجز شي،

 او کلمې یې باید په فیصله کې ذکر شی.  

 یو سلو یویشتمه ماده:

 د دفعې صورت، د دفعې اثبات او د ثبوتونو اسباب یې باید په فیصله کې ولیکل شي.  

 یو سلو دوه ویشتمه ماده:

 د اصولنامې د یوه مادې یادونه وشي.  او یا د امارت   ېفقهي جزئید د حکم لپاره، د سند په حیث باید 

 یو سلو درویشتمه ماده: 

 قضاء الزام ده.   که ده ترک واضحه وي، د حکم الفاظ )کلمې( باید ولیکل شي چې قضاء حکم باید  

 رویشتمه ماده: ییو سلو څل

 حقیقتاً او یا حکماً.   ،طرفینو په حضور کې کړی دیباید ولیکل شي چې حکم مې د  

 یو سلو پنځه ویشتمه ماده: 

 .  د معرفت شاهدان ولیکل شيپه فیصله کې باید دوه تنه 

 یو سلو شپږویشتمه ماده: 

 پر فیصله باندې باید د محکمې مهر ولګول شي او د محکمې غړي یې باید لاسلیک کړي.

 یو سلو اوویشتمه ماده:

په محکمه کې حفظ کړل    باید  نقل یې  ومحکوم علیه ته وسپارل شي او ی باید د فیصلې اصل باید محکوم له ته ورکړل شي. یو نقل یې  

 شي.  

 یو سلو اته ویشتمه ماده:  

 او د شهادت کلمې یې باید ذکر شي.   د تصرف )ذوالیدۍ( شاهدانپه دعوه کې،  مالکیتد مطلق 

 یو سلو نهه ویشتمه ماده:  

ی د ثمن یا قیمت دعوه درلوده، پر غیر ذوالید یې هم کولای شي  بالسبب دعوه کې تصادق بسنه کوي. خو، که مدع   ملکیتد غصب یا  

 دعوه یې کوله، نو پر غیر ذوالید یې دعوه نه صحیح کېږي.   ( جایداد)  عین پخپله د او که د 

 یو سلو دېرشمه ماده: 

ولیکل   د جرحې نه شتوناو یا   ې شتونجرحد  علیهمشهود د  ه شهودو بانديپباید هم باید ولیکل شي او دلیل یا رد  شهادت قبولیتد 

 شي.  

 یو سلو یودېرشمه ماده: 

باید خپل دلیلونه وړاندې کړي، که دلیلونه یې نه درلود، نو له مدعي څخه پوښتنه کېږي. که اقرار یې   علیه  د دفعې د اثبات لپاره، مدعي 

 وکړ، دفعه ثابته شوه او که انکار یې وکړ، له هغه سره د منکر معامله کېږي. 

 یو سلو دوه دېرشمه ماده: 

که ستونزه ورته نه وه نو دا هم باید ولیکي چې د فیصلې پر مهال برحاله قاضي وم او د  خپل شهرت ولیکي.  په فیصله کې  قاضي باید  

 قضاء ځای هم باید ولیکي.  

 

 پای 

